
ANNOTATSIYA 

Ushbu maqolada umumta’lim maktablarida matematika fanining “sfera va shar 

tenglamasi. Kesma oʻrtasining koordinatalari” mavzusini oʻqitishning oʻziga xos 

xususiyatlari boʻyicha fikr mulohazalar yuritilgan. Dars jarayonida foydalanish 

mumkin boʻlgan interfaol usullardan “Qoidani toʻgʻri ayt” oʻyini va “Mosini top” 

usulidan namunalar keltirilgan. 

Kalit soʻzlar: matematika fani, shar tenglamasi, sfera tenglamasi,kesma 

oʻrtasining koordinatalari” dars jarayoni, interfaol usullar, “qoidani toʻgʻri ayt” oʻyini.  

 

Kirish. 

Zamonaviy ta’limni tashkil etishga qoʻyiladigan muhim talablardan biri ortiqcha 

ruhiy va jismoniy kuch sarf etmay, qisqa vaqt ichida yuksak natijalarga erishishdir. 

Qisqa vaqt orasida muayyan nazariy bilimlarni oʻquvchilarga yetkazib berish, ularda 

ma’lum faoliyat yuzasidan koʻnikma va malakalarni hosil qilish, shuningdek, 

oʻquvchilar faoliyatini nazorat qilish, ular tomonidan egallangan bilim, koʻnikma va 

malakalar darajasini baholash oʻqituvchidan yuksak pedagogik mahorat hamda ta’lim 

jarayoniga nisbatan yangicha yondashuvni talab etadi.  

Buyuk alloma Abu Rayhon Bеruniy aytganidеk: “Doim bir xil narsaga 

qarayvеrish malollik va sabrsizlikka olib kеladi. Ta’lim har xil usullarda 

uyushtirilganda oʻquvchi turli gullar ochilgan bogʻda yurganga oʻxshaydi, ular 

giqiziqadi, koʻrishni istaydi”. 

Maktabda  oʻqiyotgan oʻquvchiga e`tibor bеrsak, oʻqitilayotgan fanlarning 

hammasiga qiziqib, barcha fanlardan a’lo oʻqiydigan bola sinfda kamchilikni tashkil 

qiladi. Lеkin oʻqituvchi a’lochi yoki yaxshi hisoblagan oʻquvchisiga sinfdagi 

bolalarning bilim saviyasiga nisbatan, yoki kuchli oʻzlashtirgan boshqa fanlari 

hisobidan oshirib baho qoʻyib, uni a`lochi yoki yaxshi oʻquvchilar qatoriga koʻtaradi. 

Natijada oʻqituvchining “saxiyligi” tufayli fanlardan oʻz bilimiga nisbatan oshirib 

qoʻyilgan bahoga ega boʻladi. 

Darsga oʻquvchilarni qiziqtirish uchun koʻrgazmali qurollardan albatta 

foydalanish zarur. Chunki, koʻrgazma asosida dars oʻtish har qanday psixologik 

guruhlardagi bolaning ham darsga boʻlgan qiziqishini oshirishda katta ahamiyatga ega. 

Bu koʻrgazmalar oʻyin sifatida boʻlsa bolalar uchun qiziqarli boʻladi. Shu bilan birga 

bir vaqtda 2-3 ta fanlarni bogʻlagan holda, yoki har bir fan uchun alohida foydalanish 

mumkin boʻladigan boʻlsa, bu oʻqituvchiga yana ham qulaylik yaratadi. Darsni hozirgi 

sharoitga bogʻlagan holda oʻtish uchun koʻrgazmali oʻyinlar tashkil qilish kеrak. 

Ushbu maqolada umumta’lim maktablarining matematika kursidan ma’lum 

boʻlgan “Shar va sfera tenglamasi,kesma oʻrtasining koordinatalari” mavzusini oʻqitish 

boʻyicha ayrim mulohazalar keltiriladi va uslubiy koʻrsatmalar beriladi. 

 

Adabiyotlar tahlili. 

[1] maqolada Matematik analiz, Funksional analiz va Matematik analizning 

tanlangan boblari fanlarining muhim bo‘limlaridan biri bo‘lgan “O‘zgarishi 

chegaralangan funksiyalar” bo‘limini o‘qitishga oid metodik tavsiyalar keltirilgan. 

O‘zgarishi chegaralangan funksiyalar va to‘la variatsiyaga oid ma’lumotlar hamda 

to‘la variatsiyani hisoblashning asosiy xossalari bayon qilingan. Talabalarning 

mavzuni o‘zlashtirganlik darajasini aniqlash imkonini beruvchi bir qator interfaol 

usullar va ularning qo‘llanilishi haqida fikr-mulohazalar yuritilgan. 

[2] maqolada uch zarrachalar sistemasiga mos model operatorni ikkita Fridrixs 

modellarining tenzor yig‘indisi ko‘rinishida tasvirlab o‘rganish usuli bayon qilingan. 

Bunda Funksional analiz fanining asosiy tushunchalari va metodlaridan foydalanilgan. 

[3] maqolada maqolada vektorlarning nuqta mahsuloti mavzusini kompyuterda 

o‘qitish texnologiyalaridan foydalangan holda o‘qitishning afzalliklari batafsil 

yoritilgan. Analitik geometriya fanini o‘zlashtirmoqchi bo‘lgan o‘quvchining 

qiziqishlari, dunyoqarashi, tafakkuri, intellektual va kasbiy qobiliyatlari ana shunday 



711 
 

texnologiyalar asosida o‘qitishni tashkil etish jarayonida namoyon bo‘ladi. Oliy o‘quv 

yurtlarida talabalarga skalyar ko‘paytma tushunchasini o‘rgatishda kompyuter o‘qitish 

texnologiyalaridan foydalanish usullarini oshirish yo‘llari tahlil qilingan.  

[4] maqolada yangi o‘qitish usullariga ta’sir qiluvchi geometriyaning ba’zi 

xususiyatlarining roli, shuningdek, geometriyaning boshqa bo‘limlar bilan aloqasi 

ko‘rib chiqiladi. Geometriyani o‘qitishda yangi metodlarni qo‘llash, shuningdek, 

tegishli axborot texnologiyalari taraqqiyotini muhokama qilamiz. Geometriya 

darslarida doska, bo‘r, qog‘oz, qalam kabi klassik buyumlardan foydalanish yetarli 

emasligini zamonaviy tajriba tasdiqlaydi. Axborot tizimlari ko‘p harakat qilmasdan 

darslarni yanada dinamik va qiziqarli qilish imkonini beradi. Shu o‘rinda analitik 

geometriyada axborot texnologiyalari (AKT) haqida to‘xtalib o‘tilgan. 

[5] maqolada oliy o‘quv yurtlarining pedagogik ta’lim yo‘nalishlarida 

o‘qitiladigan “Oliy matematika” fanidan mustaqil ishlarni tashkil etish masalalari 

ko‘rib chiqilgan. Oliy ta’lim sifatini oshirishda mustaqil ta’limning o‘rni yoritilgan. 

“Oliy matematika” fanidan mustaqil ishlash uchun tavsiya etilgan mavzularning 

taxminiy ro‘yxati keltirilgan. Mustaqil ta’lim shakllari va uni tayyorlashda e’tiborga 

olinishi lozim bo‘lgan jihatlarga alohida e’tibor berilgan. 

[6] oliy matematika kurslari an’anaviy kurslardan tashqari zamonaviy ta’lim 

texnologiyalariga asoslanadi va talabalarni ko‘proq mustaqil izlanish va mehnat 

qilishga undaydigan usullardan foydalanish kerakligi aytilgan. Buni ko‘plab 

rivojlangan mamlakatlarning pedagogik jamiyatlari va olimlari qayd etib, ta’lim 

tizimida zamonaviy ta’lim texnologiyalari qo‘llanila boshlanganligi ta’kidlangan. 

O‘quv jarayonida ilg‘or pedagogik texnologiyalardan foydalanish darslarni rang-

barang, qiziqarli tashkil etish bilan birga o‘quv materiallarini chuqur o‘rganish uchun 

keng imkoniyatlar yaratilganligi qayd etilgan. 

[7] matematika fanini o‘rganish davomida ta’lim oluvchilarda ijodiy aktivlikni 

tarbiyalash jarayoni zamonaviy maktab matematika o‘qituvchilari oldida turgan 

dolzarb muammolarni bartaraf etish masalalari ko‘rib chiqilgan. O‘quvchilarda tarbiya 

va matematik qobiliyatlarni rivojlantirishda muhim vositalardan biri bu masalalar 

ekanligini inobatga olib, maqolada matematika fani olimpiadalarida tayyorlash 

bo‘yicha uslubiy ko‘rsatmalar, darslarni interaktiv metodlar yordamida tashkil etishga 

doir ba’zi namunalar keltirilgan. 

[8] maqola 3 qismdan iborat bo‘lib, o‘rta arifmetik va o‘rta geometrik qiymatlar 

bilan bog‘liq tengsizliklar muhokama qilingan. e sonining ta’rifi va u bilan bog‘liq 

tengsizliklar keltirilgan. Bunda monoton o‘suvchi va chegaralangan ketma-

ketliklarning xossalaridan foydalanilgan. Shuningdek, limitlarni hisoblashda 

tengsizliklarning ba’zi tatbiqlari bayon qilingan. 

[9] maqolada dastlab matritsalar nazariyasi haqida qisqacha ma’lumot 

keltirilgan. Oliy ta’lim muassasalarida matematika fanini o‘qitishda muammoli 

ta’limning dolzarbligi masalasi ham muhokama qilingan. Matritsalar nazariyasi 

elementlari yordamida masalalarni yechishga doir misollar keltirilgan. Birinchi 

masalada matritsali tenglamani yechish masalasi chiziqli tenglamalar sistemasi 

yechimiga keltirilgan. Ikkinchi masalada esa matritsaga mos keladigan aniqlovchining 

tartibini va berilgan ifoda yordamida ifoda belgisini aniqlash masalasi tahlil qilingan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan yaxshi ma’lumki, “shar va sfera tenglamasi, 

kesma oʻrtasining koordinatalari” mavzusi “fazoda dekart koordinatalar sistemasi” 

mavzusidan keyin keladigan mavzu boʻlib, oʻquvchi koordinata ,koordinatalar 

sistemasi, aylana, shar, sfera haqida batafsil ma’lumotga ega boʻlsagina u shar va sfera 

tenglamalari va kesma oʻrtasining koordinatalari mavzusini oʻzlashtirishda 

qiyinchilikga uchramaydi. Bunda yangi mavzu bayoniga oʻtishdan oldin oʻtilgan 

darsni oʻquvchilar hukmiga “Qoidani toʻgʻri ayt” oʻyinini havola qilish mumkin:  

1. Dekart koordinatalar sistemasi deb –  

2. Kesma deb –  

3. Aylana deb –  

4. Shar deb- 

5. Sfera haqida nimalarni bilasiz;  

6. Ikki nuqta orasidagi masofa qanday aniqlanadi- 

Oʻquvchilar navbat bilan yuqorida sanab oʻtilgan 6 ta qoidaga javob beradilar. 

Bu jarayonda oʻqituvchi javobning toʻgʻri yoki notoʻgʻri ekanligiga qarab izoh va 

toʻldirishlar qilishi mumkin.  

Oʻtilgan mavzuni takrorlashda “Mosini top” usulidan ham foydalanish yaxshi 

samara beradi. Bu usulda “Qoidani toʻgʻri ayt” oʻyinidan farqli oʻlaroq javoblar aralash 

shaklda boʻlsada jadvalda oʻz aksini topgan boʻladi. Bu esa oʻquvchilarga toʻgʻri 

javoblarni eslashda yoki mantiqiy fikrlab topishda biroz imkoniyat yaratadi. Chunki 

koʻp hollarda javoblarni taqqoslash orqali ham bilimlarni mustahkamlar hamda 

oʻtilgan tushunchalarni mustahkamlash yaxshi samara beradi 

Oʻquvchilarga taqdim etiladigan “Qoʻshningni top” oʻyini 

1 Geometriya soʻzining 

ma’nosi 

A Ikki uchi chegaralangan chiziq 

2 kesma B Shar sirtining ikki nuqtasini tutashtiruvchi 

va sharning markazidan oʻtuvchi kesma 

3 shar C Sharning chegarasi 

4 sfera D Yerni oʻlchayman 

5 

 

diametr E Fazoning berilgan nuqtadan, berilgan 

masofadan katta boʻlmagan uzoqlikda 

yotgan hamma nuqtalaridan iborat jismga 

 

 Bu oʻyinda oʻquvchilar oʻzining qoʻshnisi kimligiga qiziqadilar va qoidalarni 

diqqat bilan tinglab qoʻshnilarini topib oladilar. Bu oʻyin esa oʻquvchilarga qoida va 

terminlarni yaxshi eslab qolishini rivojlantiradi. 

Shar va uning kesimlari: Fazoning berilgan nuqtadan, berilgan masofadan katta 

boʻlmagan uzoqlikda yotgan hamma nuqtalaridan iborat jismga shar deyiladi. Berilgan 

nuqta sharning markazi, berilgan masofa esa sharning radiusi deb ataladi. 

Sharning chegarasi shar sirti yoki sfera deb ataladi. Shunday qilib, sharning 

markazidan radiusga teng masofa qadar uzoqlashgan hamma nuqtalar sferaning 

nuqtalaridir. Shar markazini shar sirtining istalgan nuqtasi bilan tutashtiruvchi kesma 

ham radius deyiladi (1-rasm). Ta’rifga koʻra, markazi A (a; b; c) nuqtada va radiusi R 

ga teng boʻlgan sferaning ixtiyoriy M (x; y; z) nuqtasi koordinatalari 

2222 )()()( Rczbyax   tenglikni qanoatlantiradi (2-rasm). Uni sferaning 

tenglamasi deb yuritamiz.  

Agar sferaning markazi A (0; 0; 0) nuqtada boʻlsa, uning tenglamasi 

2222 Rzyx   koʻrinishni oladi. 

Shuningdek, ta’rifga kora, markazi A (a; b; c) nuqtada va radiusi R ga teng boʻlgan 

shar M ( x; y; z) nuqtalarining koordinatalari 
2222 )()()( Rczbyax   

tengsizlikni qanoatlantiradi. 

Shar sirtining ikki nuqtasini tutashtiruvchi va sharning markazidan oʻtuvchi 

kesma diametr deyiladi. 1-rasmda shar diametrini oʻlchash jarayoni koʻrsatilgan.1 a) 

b) 

Silindr va konus kabi shar va sfera ham aylanish jismlaridir. Ular mos ravishda, yarim 

doira va yarim aylanani diametri atrofida aylantirishdan hosil qilinadi (2-rasm). 

Sharni ixtiyoriy tekislik bilan kesganda kesimda doira hosil boʻladi va bu 

doiraning markazi shar markazidan kesuvchi tekislikka tushirilgan perpendicular 

asosidan iborat boʻladi  

Sharning markazidan oʻtadigan tekislik diametr tekisligi deyiladi. Diametr 

tekisligining shar bilan kesimi katta doira deyiladi (6-rasm), sfera bilan kesimi esa 

katta aylana deyiladi. 

Sharning ixtiyoriy diametr tekisligi uning simmetriya tekisligidan iborat boʻladi. 

Sharning markazi uning simmetriya markazidir. 

Sfera va shar tenglamalari: Ma’lumki, A(a; b; c ) nuqtadan R masofada yotgan barcha 

M(x; y; z ) nuqtalar sferani tashkil qiladi. (3-rasm)  

 

Unda (1)formulaga koʻra, markazi A(a; b; c ) nuqtada radiusi R ga teng boʻlgan 

sferada yotgan barcha nuqtalar koordinatalari 
2222 )()()( Rczbyax   

tenglikni qanoatlantiradi. 

Unda ravshanki, markazi A(a;b; c )nuqtada radiusi Rga teng boʻlgan shar 

tenglamasi 
2222 )()()( Rczbyax   tarzda ifodalanadi 

Kesma oʻrtasining koordinatalari: );;( 111 zyxA  va );;( 222 zyxB – ixtiyoriy nuqtalar 

boʻlib, AB  kesmaning oʻrtasi );;( zyxC  boʻlsin (4-rasm). 

 A, B va C nuqtalar orqali Oz  oʻqiga parallel toʻgʻri chiziqlar oʻtkazamiz. 

Ular Oxy  tekislikni )0;;( 11 yxAz , )0;;( 22 yxBz  va )0;;( yxCz  nuqtalarda kesib 

oʻtsin. Fales teoremasiga koʻra Cz nuqta Az, Bz kesmaning oʻrtasi boʻladi. Unda 

tekislikda kesma oʻrtasining koordinatalarini topish formulasiga koʻra  

2

21 xx
x


 , 

2

21 yy
y


  

 z  ni topish uchun Oxy  tekislik oʻrniga Oxz  yoki Oyz  tekislikni olish kifoya.  

Bunda z uchun ham yuqoridagilarga oʻxshash formula hosil qilinadi. 

2

21 xx
x


 , 

2

21 yy
y


 , 

2

21 zz
z


 ,  

 Shunga oʻxshash,berilgan AB  kesmani T  nisbatda TPBAP :(  boʻluvchi  

);;( 111 zyxP  nuqtaning koordinatalari A va Bnuqtalarning koordinatalari orqali 

T

Txx
x






1

21
, 

T

Tyy
y






1

21
, 

T

Tzz
z






1

21
 

formulalar yordamida topiladi. 

 Yangi mavzuga oid ma’lumotlar berilgach, ulardan foydalanib darslikda 

keltirilgan misollar tahlil qilinadi. 

 Shu oʻrinda mavzuga oid tarixiy ma’lumotlardan keltirish oʻquvchilarda 

matematika faniga boʻlgan qiziqishlarini yanada orttiradi. 

Tarixiy ma’lumot: Abu Rayhon Beruniy “Astronomiya san’atidan boshlangʻich 

ma’lumot beruvchi kitob” nomli asarining geometriyaga tegishli qismida fazoviy 

jismlar, jumladan, aylanish jismlari haqida qator ma’lumotlar keltirgan. Toʻgʻri va 



717 
 

ogʻma silindrlarga ta’rif bergan. Konusni (asos deb ataluvchi) doiradan yoki boshqa 

shakldan boshlanib, nuqtada tugovchi jism sifatida tasvirlaydi. Shuningdek, konus 

uchun silindr mavjudligi va uning bir asosi konusning asosi, ikkinchi asosining markazi 

esa toʻgʻri konusning uchi boʻlishini aytadi. Bu silindrning toʻgʻri yoki ogʻma 

boʻlishiga qarab, konusning ham toʻgʻri yoki ogʻma boʻlishini ta’kidlaydi. Beruniyning 

“Konus hamma vaqt silindrning uchdan birini tashkil qiladi” – degan tasdigʻidan 

konusning hajmi asosi va balandligi konusning asosi va balandligi bilan bir xil boʻlgan 

silindr hajmining uchdan biriga teng, degan jumla kelib chiqadi. Beruniy konusni 

tekislik bilan kesganda, kesim: uchburchak, doira, parabola, ellips, giperbola boʻlishini 

aytadi va ular haqida batafsil izoh beradi. Beruniy parabolani–“kifoyali kesim”, ellipsni 

– “yetishmovchi kesim” va giperbolani “ortiqcha kesim” deb nomlaydi. 

Shuningdek, Beruniy shar va sferaga ham ta’rif berib ularning qator xossalarini 

oʻrgangan. Xususan, u doira oʻzining qoʻzgʻolmas diametri atrofida aylantirilsa, shar 

hosil boʻlishini ta’kidlab oʻtgan. Sharga ichki chizilgan beshta jism – beshta muntazam 

koʻpyoq: kub, ikosaedr, oktaedr, tetraedr va dodekaedrlar haqida ma’lumot bergan. 

Sharni tekislik bilan kesganda hosil boʻladigan kesimlar haqida batafsil ma’lumotlarni 

keltirgan. Jumladan, kesimda hosil boʻladigan katta doira yuzi shar sirti yuzining 

toʻrtdan biriga tengligi, xuddi shu singari, agar sharning diametri katta doira 

aylanasining yuziga koʻpaytirilsa, shar sirtining yuzi hosil boʻlishini aytib oʻtadi. 

Bu xossalar qadimgi yunon olimi Arximedning “Shar va silindr haqida” degan 

asarida ham uchraydi. Demak, Beruniy Arximedning shu asari bilan tanish boʻlgan. 

Darsni yakunlashdan oldin, oʻquvchilarning mavzuni oʻzlashtirganlik darajasini 

aniqlash maqsadida quyidagi masalalarni berish mumkin. 

1. Sharning katta doirasi yuzi 3 ga teng. Shar sirtining yuzini toping. 

2. Radiusi R ga teng boʻlgan sharning hajmi V, sirtining yuzi S bilan belgilangan. 

a) agar R = 4 cm boʻlsa, S va V ni toping; 

b) agar V = 4000 cm3 boʻlsa, R va S ni toping; 

c) agar S = 64π cm2 boʻlsa, R va V ni toping. 

3.Radiusi 10 cm boʻlgan futbol toʻpini tayyorlash uchun qancha teri materiali 

kerak boʻladi? (Toʻpni tayyorlashda 10% material chiqitga chiqishini hisobga oling). 

4. Sfera radiusi uch marta kattalashtirilsa, uning sirti yuzi qancha kattalashadi? 

5. Shar shaklidagi pufak shishirildi. Bunda uning sirti yuzi 9% ga oshgan boʻlsa, 

uning radiusi qanchaga uzaydi? 

6. Shar tekislik bilan hajmi 720π cm3 va 252π cm3 boʻlgan boʻlaklarga boʻlingan. 

Shar sirtining yuzini toping. 

Mavzuga oid quyidagi testlardan dars yakunida oʻquvchilar bilimini qisqa 

muddatda baholashda foydalanish mumkin. 

Mavzuga oid testlar 

1. Agar sferaning radiusi 50% orttirilsa, sfera sirtining yuzi necha foizga 

koʻpayadi? 

A) 125%; B) 100%; C) 150%; D) 75%. 

2. Radiusi 13 ga teng boʻlgan shar tekislik bilan kesilgan. Agar shar markazidan 

kesimgacha masofa 10 ga teng boʻlsa, kesimning yuzini toping. 

A) 69π; B) 3 6p ; C) 100π; D) 3. 

3. Sharni boʻyash uchun 100 gramm boʻyoq ishlatildi. Agar sharning diametri 

uch marta orttirilsa, uni boʻyash uchun necha gramm boʻyoq kerak boʻladi? 

A) 900; B) 300; C) 600; D) 450. 

4. Radiusi 2 ga teng boʻlgan yarimshar balandligining oʻrtasidan yarimsharning 

asosiga parallel tekislik oʻtkazilgan. Hosil boʻlgan shar qatlamining hajmini toping. 

A) 10π/3; B) 11π/3; C) 4π; D) 3π. 

 

 Xulosa. 

 Maktab oʻquvchilariga Matematika kursining “Shar va sfera tenglamalari,kesma 

oʻrtasining koordinatalari” mavzusini oʻqitish jarayonida maqolada keltirilgan 

ma’lumotlardan foydalanish orqali darsning oʻtilgan mavzuni takrorlash, yangi 

mavzuni bayon qilish, mavzu boʻyicha olingan bilimlarni mustahkamlash qismlarini 

samarali tashkil etish mumkin. Abu Rayhon Beruniyning “shar va sfera “haqidagi 

izlanishi ularning matematikaga bo‟lgan qiziqishlarini orttirishi mumkin. Umuman 

darsni yanada samarali, natijador va qiziqarli qilib tashkil qilishda ta’limning turli 

interfaol usullaridan foydalanish mumkin. 

